
   
 
 
 
 
 
 
 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

ᑐᒃᓯᕋᐅᑎᓕᐅᖁᔨᓂᖅ – ᑐᕌᖅᑕᐅᔪᑦ ᐃᖅᑲᓇᐃᔮᖃᕈᓐᓇᖅᑐᓄᑦ 
ᐃᓕᓐᓂᐊᖅᑕᐅᔪᒃᓴᑦ 
 
ᐱᒋᐊᕐᕕᖓᑕ ᐅᓪᓗᖓ:  ᒫᔾᔨ 3, 2026 
ᐃᓱᓕᕝᕕᖓ:   ᒫᔾᔨ 23, 2026 
ᓄᓇᕘᓕᒫᒧᑦ 90 ᑎᑦᑕᑯᓗᐃᑦ         

ᐃᓄᓕᕆᔨᒃᑯᑦ ᒫᓐᓇ ᑐᒃᓯᕋᐅᑎᓂᒃ ᐱᑎᑕᐅᔪᓐᓇᖅᓯᕗᑦ ᑐᕌᒐᕆᔭᐅᔪᓄᑦ ᐃᖅᑲᓇᐃᔭᖅᑐᓄᑦ 
ᐱᓕᒻᒪᒃᓴᖅᑎᑕᐅᓂᐊᖅᑐᓄᑦ ᑲᔪᓯᑎᑕᐅᓛᖅᑐᓄᑦ 2026-2027 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂᑦ, 
ᐱᒋᐊᕐᓗᓂ ᖃᖓᑐᐃᓐᓇᖅ ᐊᐃᕆᓕ 1, 2026 ᑭᖑᓂᐊᒍᑦ. 

ᑖᓐᓇ ᑐᕌᒐᕆᔭᐅᔪᓄᑦ ᐃᖅᑲᓇᐃᔭᖅᑐᓄᑦ ᐱᓕᒻᒪᒃᓴᖅᑎᑕᐅᓂᐊᖅᑐᓄᑦ ᐃᑲᔪᖅᑐᐃᕙᒃᐳᖅ 
ᐊᔪᕈᓐᓃᖅᓴᖅᑎᑦᑎᓂᕐᒥᒃ ᐃᖅᑲᓇᐃᔭᖅᑎᑦᑎᓂᕐᒧᓪᓗ ᐱᓕᕆᐊᖑᕙᓪᓕᐊᔪᒪᔪᓂᒃ ᑭᐅᓯᔪᓂᒃ ᓄᓇᕘᑉ 
ᐃᖅᑲᓇᐃᔮᖃᕈᓐᓇᖅᑐᓄᑦ ᐱᔭᐅᔭᕆᐊᓕᖕᓄᑦ ᐃᑲᔪᖅᐸᒃᖢᑎᒡᓗ ᓄᓇᕗᒻᒥᐅᓂᒃ ᐱᕚᓪᓕᖅᑎᑦᑎᓂᕐᒥᒃ 
ᐊᔪᕈᓐᓃᖅᑕᐅᕙᒃᑐᓂᒃ ᐱᔭᐅᓯᒪᔭᕆᐊᓕᖕᓂᒃ ᐃᓚᐅᑦᑎᐊᕈᒪᒍᑎᒃ ᐃᖅᑲᓇᐃᔭᕐᕕᒋᔭᐅᔪᓂ. 
ᓄᓇᕘᑕᖃᓕᓵᖅᓯᒪᑎᓪᓗᒍ ᐃᓄᒋᐊᒃᓯᕙᓪᓕᐊᑎᓪᓗᒍᓗ, ᐃᖅᑲᓇᐃᔭᖅᑎᑭᒃᓴᐃᓐᓇᖅᑎᓪᓗᒋᑦ, ᑭᒡᓕᖃᖅᑐᓂᒡᓗ 
ᐱᓕᒻᒪᒃᓴᖃᑦᑕᖅᑎᓪᓗᒋᑦ ᐊᒥᓱᓂᑦ ᓄᓇᓕᖕᓂᑦ, ᐃᓕᓐᓂᐊᖅᑕᐅᔪᒃᓴᑦ ᓯᕗᓪᓕᐅᔾᔨᕙᒃᐳᑦ 
ᐱᓕᕆᐊᖑᕙᓪᓕᐊᔪᒪᔪᓂᑦ ᐊᖏᒡᓕᒋᐊᖅᑎᑦᑎᔪᓂᑦ ᐱᔪᓐᓇᕐᓂᕐᒥᑦ, ᒥᒃᖠᕚᓪᓕᖅᑎᑦᑎᔪᑦ ᑐᓗᖅᑕᕈᑎᓂᑦ, 
ᓴᙱᒃᑎᒋᐊᕐᓗᒋᓪᓗ ᓄᓇᓕᖕᓂᑦ−ᑐᙵᕕᓖᑦ ᐱᔪᓐᓇᕐᓂᖏᑦ. 

ᐱᓇᔪᒍᓐᓇᖅᑐᑦ ᐅᑯᐊᖑᕗᑦ ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᑲᑐᔾᔨᖃᑎᒌᑦ, ᐱᓕᒻᒪᒃᓴᕐᕖᑦ, ᕼᐋᒻᒪᓚᒃᑯᑦ, ᐊᒻᒪ 
ᐃᓄᐃᑦ ᑲᑐᔾᔨᖃᑎᒌᖏᑦ. 

ᖃᐅᔨᒪᔭᐅᑦᑎᐊᕈᒪᒃᐸᑕ ᑮᓇᐅᔭᖁᑎᒋᔭᐅᔪᑦ ᐃᑲᔪᖅᑐᐃᒐᓗᐊᕐᒪᖔᑕ ᐱᔭᕆᐊᖃᕐᓂᖅᐹᓂᒃ 
ᐊᒃᑐᖅᓯᓂᕆᔭᐅᔪᓂᒡᓗ, ᓯᕗᓪᓕᖅᐸᐅᔾᔭᐅᓂᐊᖅᐳᑦ ᐱᓇᔪᒍᑕᐅᔪᑦ ᐃᒪᐃᑦᑐᑦ: 

• ᒪᓂᒪᑎᑦᑎᔪᑦ ᐃᓕᓐᓂᐊᖅᑕᐅᔪᒃᒃᓴᓂᒃ ᐃᓄᒃᑎᑐᑦ, ᐃᑲᔪᖅᑐᐃᓗᔪᑦ ᐅᖃᐅᓯᕐᒥᒃ ᐆᒻᒪᕆᐊᖅᑎᑦᑎᓂᕐᒥᒃ 
ᐱᐅᓯᒋᐊᖅᑎᑦᑎᓂᕐᒥᒡᓗ ᐊᑐᕈᓐᓇᕐᓂᕐᒥᒃ ᐃᓕᑦᑎᕙᓪᓕᐊᕙᒃᑐᓄᑦ ᓄᓇᕘᓕᒫᒥ. 

• ᑲᔪᓯᑎᑕᐅᓗᑎᒃ ᐱᓕᒻᒪᒃᓴᖅᑕᐅᔪᒃᓴᑦ ᓄᓇᓕᕋᓛᖑᓂᖅᓴᓂᒃ ᐃᖃᓗᐃᑦ, ᑲᖏᖅᖠᓂᖅ, 
ᐃᖃᓗᒃᑑᑦᑎᐊᓪᓗ ᓯᓚᑖᓂ, ᑕᒪᒃᑯᐊ ᐱᓕᒻᒪᒃᓴᕈᓐᓇᖅᑐᓄᑦ ᐱᕕᒃᓴᑦ ᐃᓱᓕᑦᑕᕐᕕᖃᖅᐸᒃᖢᑎᒃ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

• ᐃᑲᔪᖅᑐᕐᓗᒋᑦ ᓴᓇᔪᓕᕆᓂᕐᒧᑦ ᐅᔭᕋᖕᓂᐊᕐᓂᕐᒧᓪᓗ−ᐊᒃᑐᐊᓂᓖᑦ ᐱᓕᒻᒪᒃᓴᖅᑕᐅᔪᒃᓴᑦ, 
ᐊᒃᑐᐊᓂᖃᕐᓗᑎᒃ ᓄᓇᕘᑉ ᐃᓄᒋᐊᒃᓯᕙᓪᓕᐊᓂᖓᓄᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᕝᕕᒋᔭᐅᕙᒃᑐᓄᑦ 
ᐱᔭᐅᔪᒪᕙᒃᑐᓄᓪᓗ ᐊᔪᙱᓐᓂᖃᑦᑎᐊᖅᑐᓂᒃ ᐃᖅᑲᓇᐃᔭᖅᑎᓂᒃ. 

• ᐱᓕᒻᒪᒃᓴᖅᑎᑦᑎᕙᒡᓗᑎᒃ ᐃᖅᑲᓇᐃᔭᖅᑎᑦᑎᕙᒡᓗᑎᒡᓗ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, 
ᐃᓕᓴᕆᓗᒋᑦ ᐊᑐᐃᓐᓇᐅᓗᐊᙱᓐᓂᖏᓐᓂᒃ ᐃᓕᓐᓂᐊᒐᒃᓴᑦ ᓄᓇᕗᒻᒥ. 

ᑐᑭᓯᒋᐊᕈᒪᒍᕕᑦ, ᖃᐅᔨᒋᐊᕐᕕᒋᔪᓐᓇᖅᐸᐃᑦ ᐃᑭᐊᖅᑭᕕᒃᐳᑦ ᐅᕝᕙᓘᓐᓃᑦ ᖃᐅᔨᒋᐊᕐᓗᓯ 
ᐃᖅᑲᓇᐃᔮᕆᔭᐅᔪᒪᔪᓕᕆᔨᒧᑦ, ᐃᓄᓕᕆᔨᒃᑯᓐᓂ, ᐅᕙᓂ CareerDevelopment-TLMP@gov.nu.ca   

ᐱᓇᔪᒍᒪᔪᓄᑦ ᐃᓱᓕᕝᕕᒃᓴᓕᒃ ᒫᔾᔨ 23, 2026−ᒥ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 
 
ᑳᒧᕋᓐ ᒨᑕᓐ 
ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᑦ 
867-975-5390 
FScommunications@gov.nu.ca 
 

https://www.gov.nu.ca/iu/iqkanaijarniq-pilimmaksarniq-amma-iqkanaijaaqarniq/turaarijaujuq-iqanaijaaqarunnaqtunut-piliriaksaq
mailto:CareerDevelopment-TLMP@gov.nu.ca
mailto:FScommunications@gov.nu.ca

